
2014ko MUSIKA IRISGARRIaREN JAIALDIAREN OINARRIAK
Ulertuz Bizkaiko Haur Gorren Familia eta Lagunen Elkarteak eta Universidad del País Vasco/Euskal Herriko Unibertsitateak antolatutako 2014ko MUSIKA IRISGARRIAREN JAIALDI honen helburua Euskal Herriko kulturari eta musika taldeei bultzada bat ematea eta, aldi berean, entzuteko desgaitasuna agerian jartzea da. Horregatik, proposamen guztiak pertsona gorrentzat egokituta egon beharko dute (zeinu hizkuntza erabiltzen dutenentzat eta erabiltzen ez dutenentzat); beraz, proposamen guztiek zeinu hizkuntzako interprete bat eta azpitituluak izan beharko dituzte.
A. PARTE-HARTZAILEAK ETA ABESTIAK

1. Ondorengo baldintza guztiak betetzen dituzten taldeek eta zeinu hizkuntzako interpreteek (elkartuta) hartu ahal izango dute parte lehiaketan:

· Gutxienez taldekide batek Euskal Herrian jaioa izan edo bertan bizi behar du. Pertsona batek ezin du talde bat baino gehiagotan egon, eta talde bakoitzak proposamen bakarra aurkez dezake.

· Zeinu hizkuntzako interprete bakoitzak talde bakarrarekin aurkezteko aukera izango du.

· Taldeek gutxienez 3 pertsona izan beharko dituzte, zeinu hizkuntzako interpretea kontuan hartu gabe.

· Estilo hauetako abestiak jotzen dituzten taldeek hartu ahal izango dute parte lehiaketan: rock, pop, indie, rap, techno, heavy, metal, elektronika, punk, soul, funk, reggae edo musika moderno gisa har daitekeen beste edozein estilo.

· Aurkeztutako abestia edozein hizkuntzatan egon daiteke, baina zeinu hizkuntzako interpreteak Espainiako zeinu hizkuntza erabili beharko du.

2. Talde bakoitzak musika proposamen bakarra aurkeztuko du, bideoklip batean (letra eta musika originalak izango dira). Taldeak edo beraiekin aritu ohi den pertsona batek konposatutakoa izan beharko du, eta ez da bertsiorik onartuko. Bideoan, abestia eta horren egokitzapena hartuko dira kontuan bereziki.

3. Ahalik eta pertsona gehienek parte har dezaten, parte hartu nahi duten baina zeinu hizkuntzako interpreterik ezagutzen ez duten taldeak (edo alderantziz) antolatzaileekin harremanetan jar daitezke, parte hartzeko emandako helbide elektronikoaren bidez, eta taldeak eta interpreteak harremanetan jarriko ditugu, beren proposamena aurkeztu ahal izan dezaten.
B. IZEN-EMATEAK ETA PARTE-HARTZAILEEN HAUTAKETA

1. Izen-ematea festivaldemusicaaccesible@ulertuz.org helbide elektronikoaren bidez egin behar da, 2014ko irailaren 30era arte, dagokion formularioa beteta (Formularioa jaitsi ahal da www.ulertuz.org eta www.ehu.es web orrialdetik) eta hauek erantsita:
· Bideokliperako esteka (youtube-n egongo da). Parte hartzeko nahitaezkoa da abestia zeinu hizkuntzan interpretatuta egotea eta azpitituluak izatea..
· Taldekideen argazkia edo taldearen erakusgarri den irudia.

· Betetako izen-emate orria eta taldearen biografia txikia.

· Euskal Herrian erroldatutako pertsonaren NAN edo AIZaren kopia eskaneatua.

2. Datuak eta horien egiazkotasuna aztertu ondoren, Facebookeko Musika irisgarriaren jaialdiaren orrialdean sartuko dira, jasotako ordenaren arabera.

3. Antolatzaileek egokiak iruditzen ez zaizkien edo zeinu hizkuntzan ez dauden eta azpititulurik ez duten bideoak ez onartzeko eskubidea izango dute.

3. Jendeak Facebook bidez bozkatu ahal izango du, Musika irisgarriaren jaialdiaren orrialdean, eta babesa eman ahal izango dio beren proposamen gustukoenari, “atsegin dut” sakatuta. Horretarako, beharrezkoa da Facebooken kontu bat edukitzea. Urriaren 1ean “atsegin dut” gehien dituen taldea zuzenean igaroko da finalera, eta jaialdian joko du. Gainerako parte-hartzaileak ekitaldiaren antolatzaileek aukeratuko dituzte.

4. Aukeratutako 5 taldeek lehiaketaren oinarrietan ezarritako baldintza guztiak betetzen dituztela egiaztatzeko beharrezko datuak aurkeztuko dizkiete antolatzaileei.

C. JAIALDIKO EMANALDIAK

1. Jaialdirako aukeratutako taldeek zuzenean joko dute Bilbon, UPV/EHUren Bizkaia Aretoan, azaroaren 21ean (ostirala). Talde bakoitzak 2 abesti joko ditu, eta horietako bat lehiaketara aurkeztutako bideoklipean jotakoa izango da; bigarrenak bertsio bat edo taldearen abesti original bat izan beharko du. Bi abestiek batera ezin izango dute 10 minutu baino gehiago iraun. 

2. Aldez aurretik bi abestien hitzak bidali beharko zaizkie antolatzaileei, jaialdiaren egunerako azpitituluak presta ditzaten. Hala egin ezean, taldea kanporatuta geldituko da.

3. Taldeek jotzeko ordena zozketa publiko bidez erabakiko da, parte hartzen duten taldeen aurrean. Emanaldiaren data, ordua eta lekua behar adinako aurrerapenarekin jakinaraziko zaizkie aukeratutako taldeei. Jaialdiko emanaldia antolatzaileek adierazi bezala egin beharko da, denborari eta moduari dagokionez. Talde guztiek antolatzaileek utzitako backline berarekin joko dute: bateria, baxuaren anplifikadorea eta gitarraren anplifikadorea. 

4. Jaialdiaren irabazlea honela erabakiko da: % 50 publikoak erabakiko du, botazioen bidez, alde batetik bere talde gustukoena eta bestetik bere zeinu hizkuntzako interprete gustukoena aukeratuz; erabakiaren beste % 50a antolakuntzako epaimahaikideek hartuko dute. Bi botazioen baturaren bidez erabakiko da irabazlea. Berdinketa egonez gero, irabazlea publikoaren boto gehien jasotzen dituena izango da. Musika taldearentzako eta zeinu hizkuntzako interpretearentzako sariak bereizita baloratuko dira. 

5. Zeinu hizkuntzako interpretea jaialdira agertzen ez bada, taldea lehiaketatik kanpo geldituko da eta ezin izango du bertan jo. Eta alderantziz, musika taldea jaialdira agertzen ez bada, zeinu hizkuntzako interpretea lehiaketatik kanpo geldituko da. 

6. Epaimahaiak zeinu hizkuntzako interpretazioa kontuan hartuko du sari guztietarako. Interpretazioa gaizki egiteagatik zigorra ezar daiteke.

7. Finalisten bideoak Ulertuz elkartearen eta UPV/EHUren orrialdeetan jarriko dira, jaialdiaren aurretik ahalik eta gehien zabal daitezen.
D. SARIAK

Sari hauek egongo dira:

Musika taldeentzat:

· 1. saria: 1.000 €

· 2. saria: 500 € (SGAE Fundazioak emandakoa)

· 3. saria: Haritz Harreguyren HIGAIN (www.higain.net) musika estudio profesionalean abesti bat grabatzeko aukera

· 1., 2. eta 3. taldeek Bilboko Cúpula aretoan joko dute
· 4. eta 5. taldeek Bilboko Fnac-en joko dute
· UPV/EHUren sari berezia: 300 € UPV/EHUn ikasten duen kideren bat duen talde onenari
Zeinu hizkuntzako interpreteentzat:

· 1. Saria Mikrosoft-ek emandako XBOX ONE bideo jokoen kontsola 3 jokoekin
· 2. saria: Play station 3 bideo jokoen kontsola, 7 jokoekin
· 3. saria: PSP bideo jokoen kontsola, 5 jokoekin
· 4. saria: Bilboko FNACek emandako tableta

· 5. saria: Bilboko FNACek emandako tableta

Dirutan emandako sariek dagokien atxikipena izango dute.
E. AHALMENAK
· Talde parte-hartzaileek abestiak eta jaialdia hedabide desberdinen bidez zabaltzeko baimena eta beren irudi eskubideak emango dizkiete lehiaketaren antolatzaileei, baldin eta hedapen horrek erabilera komertzialik ez badu.

· Era berean, jaialdian parte hartzen duten taldeek emanaldiak partzialki edo osorik editatu ahal izateko (edozein euskarritan) baimena eta beren irudi eskubideak emango dizkiete lehiaketaren antolatzaileei, baldin eta edizio horrek erabilera komertzialik ez badu.

· Parte-hartzaileek lehiaketa honetako antolatzaileak eta laguntzaileak salbuesten dituzte plagioak edo jabetza intelektualeko indarreko edozein araudi hausteak ekar dezakeen erantzukizunetik, arau-hauste horien erantzukizun osoa beren gain hartuz.

· Lehiaketa honetan parte hartzen duten taldeek oinarri guztiak eta antolatzaileen nahiz epaimahaien erabaki guztiak onartuko dituzte, eta horien aurka jarritako edozein errekurtso berariaz ukatuko da. Horrez gain, parte-hartzaileek ekitaldiaren ezaugarriak, egitura eta antolamendua erabat onartuko dituzte.

· Beharrezkoa izanez gero, antolatzaileek oinarriak aldatzeko eskubidea izango dute.

· Oinarri hauetan jasota ez dagoen eta 2014ko MUSIKA IRISGARRIAREN JAIALDIA gauzatzean sor daitekeen edozein ustekabeko gertaera antolatzaileen irizpideei jarraituz konponduko da.

Deialdi honetan parte hartzeak oinarri hauek berariaz onartzea dakar.

IZENA EMATEKO FITXA

TALDEAREN IZENA: __________________________________

ABESTIAREN IZENA: ______________________________

TALDEKIDEAK ETA INSTRUMENTUA:

1. ____________________________________

2. ____________________________________

3. ____________________________________

4. ____________________________________

5. ____________________________________

6. _____________________________________

7. ____________________________________

UPV/EHUko KIDEA (EGOTEKOTAN):

_______________________________

ZEINU HIZKUNTZAKO INTERPRETEAREN IZENA: _______________________________________

HARREMANETARAKO PERTSONA:

IZENA: ___________________

HELBIDE ELEKTRONIKOA: ______________________

TELEFONOA: _________________

